
У нашай краіне матэматыка не ўваходзіць ў адукацыйны стандарт, як у 

Расійскай Федэрацыі [1], але на асобных гуманітарных спецыяльнасцях яна ўсѐ 

ж выкладаецца. Асаблівасці выкладання матэматыкі для студэнтаў- 

гісторыкаў мы разгледзім для спецыяльнасці «Дакументазнаўства». 

Матэматыка ѐсць філасофская навука [2], і таму яна практычная. Сувязь 

тэорыі і практыкі мы і праследжваем ў гэтым курсе, выбіраючы для 

выкладання тое, што не толькі цікава, але і патрэбна ў рэальным жыцці. 

Выкладанне ажыццяўляецца ў адпаведнасці з тыпавой праграмай «Асновы 

вышэйшай матэматыкі» для спецыяльнасці «Дакументазнаўства», 

распрацаванай на кафедры агульнай матэматыкі і інфарматыкі БДУ. Пры 

складанні праграмы дысцыпліны ўлічвалася тое, што вучэбны курс «Асновы 

вышэйшай матэматыкі» павінен, з аднаго боку, быць дастатковым для таго, каб 

выконваць развіваючую ролю, а з другога боку, змястоўным, каб студэнты 

навучыліся рашаць некаторыя прыкладныя задачы.  

Праграма змяшчае наступныя раздзелы: «Матэматычная логіка і тэорыя 

мностваў», «Элементы фінансавай матэматыкі», «Матэматычная тэорыя 

выбарчых тэхналогій» і «Тэорыя імавернасцей і матэматычная статыстыка». 

Веды па асновах вышэйшай матэматыкі складаюць базу для вывучэння такіх 

курсаў, як «Матэматычныя метады абароны інфармацыі», «Інфармацыйнае 

забеспячэнне кіравання», «Тэхнатроннае дакументаванне», «Фінансавая 

справаздачнасць» і іншых, якія вывучаюць студэнты гэтай спецыяльнасці.Так, 

напрыклад, вывучэнне некаторых пытанняў матэма-тычнай логікі і дыскрэтнай 

матэматыкі падрыхтуе студэнтаў да вывучэння дысцыпліны «Матэматычныя 

метады абароны інфармацыі», а вывучэнне раздзела «Элементы фінансавай 

матэматыкі» дапаможа ім у далейшым 

авалодаць дысцыплінай «Фінансавая справаздачнасць».  

Матэматыка для студэнтаў згаданай спецыяльнасці выкладаецца на 

другім курсе. Частка студэнтаў вучыцца па скарочанай праграме. Яны 

скончылі педагагічны, або тэхналагічны каледж, у які паступілі пасля 

заканчэння базавай школы, і некалькі год да матэматыкі непасрэднага 

дачынення не мелі. Таму курс пачынаецца з эканамічных задач. Адна з іх –

 формула складаных працэнтаў. Вось прыклад такой задачы [3]. 

Іудушка Галаўлѐў падлічыў, што каб маменька не зажыліла 100 рублѐў, 

якія дзядуля даў яму на першы зубок, а здала ў ламбард, то атрымалася б 800 

рублѐў асігнацыямі. Нас цікавіць, пад які працэнт маглі быць пакладзены 

гэтыя грошы і на колькі гадоў. Вядома што да 60-х гадоў 19-га стагоддзя 

ламбардная стаўка была 3%, потым яна магла павялічыцца. Па формуле 

скаладаных працэнтаў лічым ўзрост Іудушкі. Так, напрыклад, пры 6%-й 

стаўцы ѐн роўны 36 год, пры 3%-й стаўцы літаратурны герой мае 71 год. Тут 



студэнты могуць, успомніўшы даклад- 

ней твор «Господа Головлевы», пралічыць розныя варыянты. 

У тэме «Тэорыя мностваў» цікавай для студэнтаў з’яўляецца зада- 

ча:«Упарадкаваць у часе наступныя падзеі: 

 устаноўка Украінскай эмбасадай памятнага знаку ў весцы Касута 

Вілейскага раѐна; 

 Гусіцкія войны ў Чэхіі; 

 пабудова аэрапорта Орлі паблізу Парыжа; 

 стварэнне першай Украінскай канстытуцыі; 

 з’яўленне стравы «судак Орлі» у французкіх рэстаранах; 

 вяртанне на Украіну булавы Багдана Хмяльніцкага». 

Гэтыя, зусім быццам бы не звязаныя, падзеі студэнты ўпарад- 

коўваюць. Сапраўды, адна з чэшскіх шляхецкіх сем’яў пасля паразы ў 

Гусіцкай вайне вымушана была сыйсці з сваѐй краіны. Іх нашчадак Піліп 

Орлік нарадзіўся ў вѐсцы Касута. Ен жа стаў потым украінскім гетманам. Ен 

жа напісаў першую Украінскую канстытуцыю ў пачатку 18 стагоддзя. 

Нашчадкі яго жылі у Францыі. На вяселлі Рыгора, сына Піліпа Орліка, у 

Вярсалі, падавалі «судак Орлі», прыгатаваны французкімі кухарамі, але па 

запарожскаму рэцэпту. Больш чым праз дзвесці год, на месцы маѐнтка 

Орлікаў, пабудавалі аэрапорт Орлі (фр. Aeroportd’Orly). У нацыянальны 

музей гісторыі Украіны з Варшавы прывезлі булаву Багдана Хмяль- 

ніцкага, якая больш чым 350 год была за мяжой. Нарэшце, прадстаўнікі 

Украіны ўсталявалі мемарыяльны знак на радзіме слаўнага сына бела- 

рускага і украінскага народаў. 

Наступная задача датычыць сялянскай рэформы 1861 года. Вядома, што 

19 лютага 1861 года сяляне атрымалі свабоду і пэўныя грамадзянскія правы. 

Але сваю зямлю яны павінны былі выкупіць. Цана зямлі ўсталя- 

вана такой, каб выручаная сума грошай, пакладзеная ў банк пад 6% гадавых, 

давала такі ж даход, які раней ад яе атрымліваў памешчык. Для таго, каб 

сабраць гэтыя грошы з сялян, у большай часцы Расійскай Імперыі была 

створана бюракратычная арганізацыя – сялянская абшчы- 

на, якая дзейнічала цягам дзесяцігоддзяў. На большай часцы сучаснай 

Беларусі абшчыны не было. Найпершая прычына таму – эканамічная. 

Студэнты знаходзяць яе шляхам аналізу літаратурных твораў. 

Памешчык Абломаў [4], якога бязлітасна абкрадаў стараста, з маленькай 

вѐсачкі у цэнтральнай Расіі атрымліваў толькі грашыма ад 6 да 8 тысячаў 

рублѐў у год. Памешчыца Яноўская (Беларусь) ад вялікага маѐнтка і ў больш 

познія часы, калі грошы патаннелі, атрымлівала у год каля 2.5 тысяч рублѐў [5]. 

Сярэдні чыноўнік атрымліваў у год 1,5 тысячы рублѐў. Таму, каб вярнуць 120–

130 тысяч у Абломаўцы быў сэнс стварыць абшчыну. У Балотных Ялінах амаль 

усе грошы пашлі б на арганізацыю абшчыны. Да таго ж, на Беларусі, каб 

пакараць шляхту за паўстанне 1863 года, выкупныя плацяжы ўрад знізіў на 20% 

[6]. У абшчыне сэнсу не было. 

Вось гэта некаторыя прыклады задач, на якіх студэнты-гісторыкі 

вывучаюць матэматыку. 

